
1. Uitleg  
In hierdie Verordening geld the Engelse teks en in die geval van enige 
teenstrydigheid met die Afrikaanse teks, en, tensy die konteks anders aandui, 
beteken: 
“Belasting” of “Belastings” ‘n munisipale belasting op eiendom soos beoog in 
artikel 229 van die Grondwet; 
“Grondwet” die Grondwet van die Republiek van Suid-Afrika, 1996; 
“munisipaliteit” beteken die George Munisipaliteit, ingestel kragtens artikel 12 
van die Munisipale Strukturewet, 117 van 1998, en sluit in enige politieke struktuur, 
politieke ampsdraer, raadslid, behoorlik gemagtigde agent of enige amptenaar wat 
ingevolge hierdie verordening handel kragtens ‘n bevoegdheid van die 
munisipaliteit wat gedelegeer is of gesubdelegeer is aan sodanige politieke 
struktuur, politieke ampsdraer, raadslid, agent of amptenaar; 
“munisipaliteit se belastingbeleid” ‘n belastingbeleid wat deur die munisipaliteit 
ingevolge hierdie Verordening aanvaar is; 
“Verordening op Kliëntesorg en Inkomstebestuur” die munisipaliteit se 
Verordening op Kliëntesorg en Inkomstebestuur ingevolge artikels 96(b), 97 en 98 
van die Wet op Munisipale Stelsels, 32 van 2000; 
“Wet op Eiendomsbelasting” die Wet op Plaaslike Regering: Munisipale 
Eiendomsbelasting, 6 van 2004. 
 
2. Beginsels en Doelwitte 
(1) Artikel 229(1) van die Grondwet magtig ‘n munisipaliteit om 
eiendomsbelasting en bobelasting op gelde vir dienste deur of namens die 
munisipalteit verskaf, op te lê. 
(2) Ingevolge artikel 3 van die Wet op Eiendomsbelasting moet ‘n munisipale 
raad ‘n beleid in ooreenstemming met artikel 3 van die Wet op Eiendomsbealsting 
oor die heffing van belastings op belasbare eiendom in die munisipaliteit aanvaar. 
(3) Ingevolge artikel 6(1) van die Wet op Eiendomsbelasting moet ‘n 
munisipaliteit verordeninge aanvaar om uitwerking te gee aan die inwerkingstelling 
van sy beleid oor belasting. 
(4) Ingevolge artikel 6(2) van die Wet op Eiendomsbelasting mag verordeninge 
wat ingevolge artikel 6(2) aanvaar is, tussen verskillende kategorieë eiendomme, 



en verskillende kategorieë eienaars van eiendomme wat aanspreeklik is vir die 
betaling van belastings, differensieer. 
 
3. Aanvaarding en inwerkingstelling van die belastingbeleid 
(1) Die munisipaliteit moet ‘n belastingbeleid in ooreenstemming met die Wet 
op Eiendomsbelasting vir die heffing van belastings op belasbare eiendom in die 
munisipaliteit aanvaar en in werking stel. 
(2) Die munisipaliteit is nie geregtig om belastings te hef behalwe ingevolge ‘n 
geldige belastingbeleid nie. 
 
4. Inhoud van die belastingbeleid 
Die munisipaliteit se belastingbeleid moet, onder meer: 
(1) van toepassing wees op alle belastings wat deur die munisipaliteit gehef 
word nadat die munisipaliteit se jaarlikse begroting aanvaar is; 
(2) voldoen aan die vereistes vir: - 

(a) die aanvaarding en inhoud van ‘n belastingbeleid ingevolge artikel 3 
van die Wet op Eiendomsbelasting; 

(b) die proses van gemeenskapsdeelname ingevolge artikel 4 van die 
Wet op Eiendomsbelasting; 

(c) die jaarlikse hersiening van ‘n belastingbeleid ingevolge artikel 5 van 
die Wet op Eiendomsbelasting; 

(3) die spesifisering van enige verdere beginsels, maatstawwe en maatreëls in 
ooreenstemming met die Wet op Eiendomsbelasting vir die heffing van belastings 
wat die munisipaliteit mag wens op te aanvaar; 
(4) die insluiting van sodanige verdere toepassingsmeganismes, indien enige, 
wat die munisipaliteit mag wens om op te lê bykomend tot daardie in die 
Verordening op Kliëntesorg en Inkomstebestuur vervat. 
 
5. Toepassing van die belastingbeleid 
Die munisipaliteit se belastingbeleid moet deur middel van die Verordening op 
Kliëntesorg en Inkomstebestuur en enige verdere toepassingsmeganismes 
ingevolge die munisipaliteit se belastingbeleid toegepas word. 
 
6. Inwerktredingsdatum 
Hierdie tree in werking op die datum van publikasie daarvan in die Provinsiale 
Koerant. 
 
 


